
sþ. 126. Tillaga til þingsályktunar [78. mál]
um skipun nefndar til að athuga vandamál vélbátaflotans.

Flm.: Finnur Jónsson, Hannibal Valdimarsson.

Alþingi ályktar að kjósa nefnd fimm alþingismanna til þess að starfa að því,
ásamt stjórn og verðlagsráði Landssambands ísl. útvegsmanna, að finna lausn á
vandamálum vélbátaflotans fyrir næstu vetrarvertíð. svo að hægt verði að hefja
veiðar á eðlilegum tíma. Nefndin starfi kauplaust og leggi álitsgerð sína fyrir Alþingi
svo tímanlega, að því gefist kostur á að gera nauðsynlegar ráðstafanir. áður en því
þingi lýkur, er nú situr.

Greinargerð.
Eftir nákvæma athugun Landssambands ísl. útvegsmanna er það einróma álit

manna, að vélbátaflotinn komist ekki á veiðar á næstu vertíð, nema því aðeins að
einhver ráð verði fundin, er geri það kleift. Fiskverð hefur ekki hækkað úr 75 aurum
í 93 aura, svo sem þó var spáð í greinargerð fyrir lögum um gengisbreytinguna.
Jafnvel munu' dæmi þess, að það hafi lækkað nokkuð, eftir að ábyrgðarverðið var
afnumið. í annan stað hefur allur útgerðarkostnaður hækkað gífurlega, og miklu
meira en ráð hafði verið fyrir gert. Eftir útreikningum verðlagsráðs Landssambands-
ins, sem byggðir eru á sama grundvelli og Pétur Magnússon, Gylfi Þ. Gíslason og
Klemens Tryggvason lögðu fyrir athugunum sínum 1947, þarf nú kr. 1.30 fyrir kg
af slægðum fiski með haus, til þess að fá sömu útkomu' og 85 aura verð hefði gefið
áður, en það töldu útvegsmenn, að þeir fengju, þegar hlunnindi þau ern reiknuð til
verðs, er þeim voru veitt fram að gengisbreytingunní á S.Lvertíð.

Svo sem kunnugt er, liggur allur vélbátafloti Vestfirðinga í höfn, en er venjulega
farinn að stunda veiðar á þessum tíma árs, og hvað viðvíkur útgerð annarra lands-
manna, er útlitinu bezt lýst með áskorun þeirri, er fulltrúafundur Landssambandsins
samþykkti og prentuð er hér sem fylgiskjal nr. 1. Er eigi annað sýnilegt en geigvæn-
legt aukið atvinnuleysi vofi yfir sjávarþorpum landsins, ef eigi verður þegar hafizt
handa til úrbóta. Í annan stað hefur áætlun verðlagsráðs, byggð á þeim grundvelli,
er að framan segir, verið birt í blaðinu "Víði", og þykir rétt að gefa alþingismönnum
kost á að kynna sér hana, og er hún prentuð sem fylgiskjal nr. 2. Sýnir áætlun þessi
kr. 91893.54 halla á útgerð 60 smálesta vélbáts á vertíð við Faxaflóa með 75 ama
verði. Á mörgum stöðum, þar sem afli er minni eða aðstaða til útgerðar óhagkvæm-
ari útgerðinni, verður útkoman enn lakari.

Þar eð hér er mjög mikið alvörumál á ferðum, sem brýna nauðsyn ber til að
taka tafarlaust til athugunar og úrlausnar, vænta flm. þess, að Alþingi verði við þeirri
áskorun Landssambands ísl. útvegsmanna að velja menn til umræðna um mál þetta
og samþykki tillögu þessa.

Fylgiskjal I.
Reykjavík, 24. okt. 1950.

Á fulltrúaráðsfundi vorum, sem haldinn var 19.-21. þ. m., var gerð svo hljóðandi
ályktun:

"Fundurinn lýsir yfir því, að með óbreyttum aðstæðum er ekki unnt að starf-
rækja vélbátaflotann á komandi vetrarvertíð. Oskar fundurinn því eftir, að Alþingi
og ríkisstjórn velji nú þegar menn til að starfa að því, ásamt stjórn og verðlagsráði
L. 1.Ú., að finna lausn á vandamálum vélbátaflotans fyrir næstu vetrnrvertið, svo
að hægt verði að hefja veiðar á eðlilegum tíma."



Um leið og vér tilkynnum hinu háa Alþingi þessa ályktun, er það heiðni vor, að
Alþingi verði við ósk fulltrúaráðsfundarins og tilkynni oss síðan, hvaða menn hafa
verið valdir til starfans.

Virðingarfyllst,

f. h. Landssambands Ísl. útvegsmanna

Sig. H. Egilsson.
Til Alþingis, Reykjavík.

Fylgiskjal II.
Aætlun L. í. Ú.

um rekstrarafkomu 60 smálesta vélbáts. er stunda ætti þorskveiðar með línu við
Faxaflóa á vetrarvertíð 1951. Skipverjar eru 12, og er gengið út frá því, [Ið skipt sé í
23 staði. Af því fá skipverjar 14 hluti og skipið 9 hluti. Frá óskiptu dregst eins og venja
er til, og er reiknað með, að allur aflinn sé seldur slægður með haus.

Tekjur:
410 tonn (820 skpt.) slægður fiskur með haus

á 0.75 pr. kg .
27835 lítrar lifur á 1.30 pr. lítra .
10500 lítrar hrogn á 1.00 pr. lítra .

kr. 307500.00
:i6185.50
10500.00

kr. 354185.50

Gjöld:
Dregið frá ðskiptu:
Olía í 63 róðra kr. :350.00 pr. róður kr.
Beita í 63 róðra, 5 tunnur í róður á 170.00 .
Bjóðageymsla .
Viðlegugjald .
Rafmagn, ljós og hiti , .......•.•••
Akstur á afla og bjóðum, 45.00 pr. tonn .
Aðkeypt vinna .

22050.00
53550.00

800.00
4000.00
1200.00

18450.00
6500.00

106550.00

Til skipta kemur þá kr. 247635.50

Af'lahlutur skipverja, 14 hlutir, kr. 10766.76 hver hlutur kr. 150734.64
Orlofsfé skipverja, 2% af 150734.64 3014.69

153749.33

Útgerðin fær þá brúttó kr. 93886.17

Veiðarfæri:
A. 110 bjóð uppsett á 300.00 pr. bjóð .
ll. 158 þús. af ábót, önglar og tauma r á 90.00 pr. þús.
C. Áhnýting kr. 12.00 pr. þús .
D. Belgir og bólfæri o. fl. .

kr. 33000.00
14220.00
1896.00
9500.00

kr. 58616.00



Mánaðarkaup skipstjóra, stýrimanns og 2 vélstjóra
á 100 kr. hver pr. mán. með orlofi í 5 mán. kr.

Hafnargjöld .
Vátrygging skips, 5% af 450 þús. í 6 mán. . .
Viðhaldskostnaður á bát og vél .
Skráning, opinber gjöld og læknishjálp .
Fyrning i 6 mán., 12% af skipi, 20% af vél .
Slysa- og tryggingagjöld skipverja .
Vextir af rekstrarIáni, 4% í 6 mán. af 100 þús .
Vextir af 450 þús. kr. höfuðstól, 4% í 6 mán .
Skrifstofukostnaður og framkvæmdastjórn, 2% af veiði
Ýmis kostnaður .
Rekstrarhalli .

4680.00
2000.00

11250.00
40000.00
5500.00

aaooo.no
24(}0.00
2250.00
9000.00
7083.71

10000.00
kr. 91893 ..54

Kr. 185779.71 Kr. 185779.71


